
Nagħti l-kunsens tiegħi.

(L.S.) MYRIAM SPITERI DEBONO
President

16 ta’ Mejju, 2025

ATT Nru XI tal-2025

ATT sabiex jemenda diversi liġijiet dwar is-servizzi finanzjarji.

IL-PRESIDENT bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħarġet b’liġi
dan li ġej:-

Titolu fil-qosor 
u bidu fis-seħħ.

1. (1) It-titolu fil-qosor ta’ dan l-Att hu l-Att tal-2025 li
jemenda Diversi Liġijiet dwar is-Servizzi Finanzjarji.

(2) L-artikoli 5(e), 9(a)(i) u 9(b) (iżda limitatament għall-
paragrafu (j)), 11, 13, 18(ċ) u 19 għandhom jidħlu fis-seħħ f’dik id-
data jew dati li l-Ministru responsabbli għar-regolamentazzjoni tas-
servizzi finanzjarji jista’, b’avviż fil-Gazzetta, jistabbilixxi u jistgħu
jiġu hekk stabbiliti dati differenti għal dispożizzjonijiet u, jew
għanijiet differenti ta’ dan l-Att.

TAQSIMA I
EMENDI GĦALL-ATT DWAR TRUSTS U TRUSTEES

Emendi għall-
Att dwar Trusts 
u Trustees.
Kap. 331.

2. Din it-Taqsima temenda l-Att dwar Trusts u Trustees u
għandha tinqara u tinftiehem ħaġa waħda mal-Att dwar Trusts u
Trustees, hawn iżjed ’il quddiem f’din it-Taqsima msejjaħ l-"Att
prinċipali".

Emenda tal-
artikolu 52 tal-
Att prinċipali.

3. Fis-subartikolu (3) tal-artikolu 52 tal-Att prinċipali l-kliem
"kodiċi ta’ kondotta, ħlas ta’ drittijiet u kull ħaġa oħra skont ma l-
Awtorità tista’ tqis li jkun adatt" għandhom jiġu sostitwiti bil-kliem
"kodiċi ta’ kondotta u kwalunkwe ħaġa oħra skont ma l-Awtorità
tista’ tqis li jkun adatt".

TAQSIMA II
EMENDI GĦALL-ATT DWAR IS-SWIEQ FINANZJARJI

Emendi għall-
Att dwar is-
Swieq 
Finanzjarji.
Kap. 345.

4. Din it-Taqsima temenda l-Att dwar is-Swieq Finanzjarji u
għandha tinqara u tinftiehem ħaġa waħda mal-Att dwar is-Swieq
Finanzjarji, hawn iżjed ’il quddiem f’din it-Taqsima msejjaħ l-"Att
prinċipali".

Emenda tal-
artikolu 2 tal-
Att prinċipali.

5. Is-subartikolu (1) tal-artikolu 2 tal-Att prinċipali għandu
jiġi emendat kif ġej:

(a) minnufih wara t-tifsira "Direttiva dwar id-Drittijiet
tal-Azzjonisti" għandha tiġi miżjuda t-tifsira ġdida li ġejja:

" "Direttiva dwar il-Bilanċ bejn il-Ġeneri" tfisser
id-Direttiva (UE) 2022/2381 tal-Parlament Ewropew u tal-
Kunsill tat-23 ta’ Novembru 2022 dwar it-titjib tal-bilanċ
bejn il-ġeneri fost diretturi ta’ kumpaniji elenkati u miżuri
relatati, kif emendata minn żmien għal żmien, u tinkludi
kwalunkwe strument legali vinkolanti, linji gwida u miżuri
oħra li  jkunu ġew, jew jistgħu jiġu, maħruġa taħtha;";

(b) minnufih wara t-tifsira "immobilizzazzjoni"
għandha tiġi miżjuda t-tifsira ġdida li ġejja:

" "informazzjoni regolata" għandu jkollha l-istess
tifsira bħal dik assenjata lilha fir-Regoli tas-Swieq
Kapitali;";

(ċ) minnufih wara t-tifsira "provditur ta’ servizzi ta’
rappurtaġġ tad-data" għandha tiġi miżjuda t-tifsira ġdida li
ġejja:

" "Regolament dwar Bonds Ekoloġiċi" tfisser ir-
Regolament (UE) 2023/2631 tal-Parlament Ewropew u tal-
Kunsill tat-22 ta’ Novembru 2023 dwar il-Bonds Ekoloġiċi
Ewropej u d-divulgazzjonijiet fakultattivi għall-bonds
ikkummerċjalizzati bħala ambjentalment sostenibbli u
għall-bonds marbuta mas-sostenibbiltà, kif jista’ jiġi
emendat minn żmien għal żmien, u jinkludi kwalunkwe
miżuri ta’ implimentazzjoni li jkunu ġew, jew jistgħu jiġu,
maħruġa taħtu;";

(d) minnufih wara t-tifsira ġdida "Regolament dwar
Bonds Ekoloġiċi", kif miżjuda, għandha tiġi miżjuda t-tifsira
ġdida li ġejja:

" "Regolament DORA" tfisser ir-Regolament (UE)
2022/2554 tal-Parlament Ewropew u tal-Kunsill tal-14 ta’
Diċembru 2022 dwar ir-reżiljenza operazzjonali diġitali
għas-settur finanzjarju u li jemenda r-Regolamenti (KE)
Nru 1060/2009, (UE) Nru 648/2012, (UE) Nru 600/2014,
(UE) Nru 909/2014 u (UE) 2016/1011, kif emendat minn
żmien għal żmien, u jinkludi kwalunkwe strumenti legali
vinkolanti, linji gwida u miżuri oħra li  jkunu ġew, jew
jistgħu jiġu, maħruġa taħtu;";

(e) minnufih wara t-tifsira "spettur" għandha tiġi
miżjuda t-tifsira ġdida li ġejja:

" "sponsor" tfisser persuna reġistrata mal-awtorità
kompetenti skont id-dispożizzjonijiet tal-artikolu 12B,
sabiex tipprovdi pariri, gwida u għarfien espert lil emittenti
li japplikaw, jew jixtiequ japplikaw, għall-ammissibilità fl-
elenku ta’ titoli f’suq regolat lokali taħt dan l-Att, u kif
jista’ jiġi preskritt;"; 

(f) minnufih wara t-tifsira ġdida "sponsor", kif miżjuda,
għandha tiġi miżjuda t-tifsira ġdida li ġejja:

" "strument legali vinkolanti" tfisser kwalunkwe
miżura direttament applikabbli, inklużi iżda mhux limitati
għal, kwalunkwe standard tekniku ta’ implimentazzjoni,
kwalunkwe standard tekniku regolatorju jew miżuri simili,
maħruġa taħt leġiżlazzjoni tal-Unjoni Ewropea;".

Emenda tal-
artikolu 2A tal-
Att prinċipali.

6. L-artikolu 2A tal-Att prinċipali għandu jiġi emendat kif
ġej:

(a) fis-subartikolu (2) tiegħu l-kliem "għall-finijiet
kollha tal-" għandhom jiġu sostitwiti bil-kliem "għall-finijiet
kollha tad-dispożizzjonijiet rilevanti tal-" u l-kelma "EMIR,"
għandha tiġi sostitwita bil-kliem "EMIR, id-Direttiva dwar il-
Bilanċ bejn il-Ġeneri, ir-Regolament dwar Bonds Ekoloġiċi,"; 

(b) fis-subartikolu (3) tiegħu l-kelma "EMIR," għandha
tiġi sostitwita bil-kliem "EMIR, id-Direttiva dwar il-Bilanċ bejn
il-Ġeneri, ir-Regolament dwar Bonds Ekoloġiċi,".

Emenda tal-
artikolu 3 tal-
Att prinċipali.

7. Minnufih wara l-paragrafu (i) tas-subartikolu (1) tal-
artikolu 3 tal-Att prinċipali għandu jiġi miżjud il-paragrafu ġdid li

ġej:

"(ia) drittijiet u ħlasijiet fir-rigward ta’ kwalunkwe talba,
applikazzjoni jew kull ħaġa oħra li tista’ tiġi sottomessa lill-
Awtorità taħt dan l-Att, inkluż id-drittijiet u l-ħlasijiet fir-
rigward ta’ kwalunkwe permess, liċenzja, awtorizzazzjoni,
reġistrazzjoni, eżenzjoni jew xi benefiċċju ieħor, kif ukoll
kwalunkwe drittijiet jew ħlasijiet fir-rigward tal-funzjonijiet
regolatorji, superviżorji jew investigattivi tal-Awtorità skont
dan l-Att jew xi regolamenti magħmula jew Regoli maħruġa
taħtu;".

Emenda tal-
artikolu 4F tal-
Att prinċipali.

8. L-artikolu 4F tal-Att prinċipali għandu jiġi emendat kif
ġej:

(a) is-subartikolu (1) tiegħu għandu jiġi sostitwit bis-
subartikolu ġdid li ġej:

"(1)  Suq regolat għandu jistabbilixxi u jżomm fis-
seħħ ir-reżiljenza operazzjonali tiegħu skont ir-rekwiżiti
stabbiliti fil-Kapitolu II tar-Regolament DORA sabiex
jiżgura li s-sistemi tan-negozju tiegħu huma reżiljenti,
ikollhom kapaċità suffiċjenti sabiex jittrattaw l-ogħla
volumi ta’ ordnijiet u messaġġi, li jkunu kapaċi jiżguraw
kummerċ ordnat taħt kondizzjonijiet ta’ stress sever fuq is-
suq, li jiġu ttestjati kompletament sabiex jiġi żgurat li
dawk il-kondizzjonijiet jintlaħqu u li jkunu soġġetti għal
arranġamenti ta’ kontinwità effettiva tan-negozju, inkluża
politika u pjanijiet għal kontinwità sabiex tiġi żgurata l-
kontinwità tan-negozju fl-ICT u r-rispons u l-irkuprar tal-
ICT stabbiliti skont  l-Artikolu 11 tar-Regolament DORA,
sabiex jiżgura l-kontinwità fis-servizzi tiegħu jekk ikun
hemm xi nuqqas fis-sistemi tan-negozju tiegħu."; u

(b) is-subartikolu (9) tiegħu għandu jiġi sostitwit bis-
subartikolu ġdid li ġej:

"(9) Suq regolat għandu jkollu fis-seħħ sistemi,
proċeduri u arranġamenti effettivi, inklużi:

(a) dawk is-sistemi li jeħtieġu lil membri
jew parteċipanti li jwettqu ttestjar xieraq ta’
algoritmi u li jipprovdu  ambjent li jiffaċilita tali
testijiet, skont ir-rekwiżiti stabbiliti fil-Kapitoli II u
IV tar-Regolament DORA sabiex:

(i) jiżgura li sistemi kummerċjali
algoritmiċi ma jistgħux joħolqu jew

jikkontribwixxu għal kondizzjonijiet
diżordinati tan-negozju fis-suq; u

(ii) jamministraw kondizzjonijiet
diżordinati tal-kummerċ li ġejjin minn dawk
is-sistemi algoritmiċi tan-negozju; u

(b) sistemi sabiex jillimitaw il-proporzjon
ta’ ordnijiet mhux eżegwiti għal tranżazzjonijiet li
jistgħu jiddaħħlu fis-sistema minn membru jew
parteċipant sabiex:

(i) ikun jista’ jiġi  mnaqqas il-fluss
ta’ ordnijiet jekk ikun hemm riskju li tkun
tista’ tintlaħaq il-kapaċità tas-sistema tiegħu;
u

(ii) jiġi limitat u infurzat id-daqs
minimu li bih jista’ jiġi eżegwit  fis-suq.". 

Emenda tal-
artikolu 11 tal-
Att prinċipali.

9. L-artikolu 11 tal-Att prinċipali għandu jiġi emendat kif ġej:

(a) is-subartikolu (1) tiegħu għandu jiġi emendat kif
ġej:

(i) minnufih wara l-paragrafu (b) tiegħu għandu
jiġi miżjud il-paragrafu ġdid li ġej:

"(ba) tapprova, jew tiċħad, ir-reġistrazzjoni ta’
sponsor, kif jista’ jiġi preskritt;"; 

(ii) minnufih wara l-paragrafu (d) tiegħu għandu
jiġi miżjud il-paragrafu ġdid li ġej:

"(da) teżamina jekk, u tiżgura li, l-informazzjoni
regolata ta’ emittent tkun konformi mar-rekwiżiti
stabbiliti fir-Regoli tas-Swieq Kapitali;"; 

(b) fis-subparagrafu (ii) tal-paragrafu (h) tas-subartikolu
(2) tiegħu l-kliem "Regoli tas-Swieq Kapitali maħruġa
taħthom." għandhom jiġu sostitwiti bil-kliem "Regoli tas-Swieq
Kapitali maħruġin taħthom;" u minnufih wara għandhom jiġu
miżjuda l-paragrafi ġodda li ġejjin:

"(i)  titlob li emittent jerġa’ joħroġ mill-ġdid
informazzjoni regolata, sabiex joħroġ nota korrettiva u,
jew biex jirrifletti korrezzjoni f’kull informazzjoni
korrettiva futura;

(j)  tħassar jew tissospendi r-reġistrazzjoni ta’
sponsor f’dawk iċ-ċirkostanzi kif jistgħu jiġu preskritti.". 

Emenda tal-
artikolu 12 tal-
Att prinċipali.

10. L-artikolu 12 tal-Att prinċipali għandu jiġi emendat kif
ġej:

(a) is-subartikolu (2) tiegħu għandu jiġi mħassar; u

(b) fil-paragrafu (a) tas-subartikolu (3) tiegħu l-kliem
"f’xi regolament magħmul mill-Ministru taħt is-subartikolu (2)"
għandhom jiġu sostitwiti bil-kliem "fi kwalunkwe regolamenti
magħmula skont l-artikolu 14A".

żieda ta’ 
artikolu ġdid fl-
Att prinċipali.

11. Minnufih wara l-artikolu 12A tal-Att prinċipali għandhom
jiġu miżjuda l-artikoli ġodda li ġejjin:

"Reġistrazzjoni 
ta’ sponsors u 
dispożizzjoni 
tranżitorija.

12B.  (1) Kwalunkwe persuna li tkun biħsiebha
taġixxi bħala sponsor f’Malta, jew li tippreżenta ruħha li
taġixxi bħala tali, għandha tapplika mal-awtorità
kompetenti għal reġistrazzjoni sabiex tagħmel dan.
Għaldaqstant, l-ebda persuna ma għandha tipprovdi, jew
tippreżenta ruħha bħala li tipprovdi s-servizzi ta’
sponsor f’Malta sakemm ma tkunx debitament reġistrata
mal-awtorità kompetenti skont dan l-Att bil-mod
preskritt u kif jista’ jiġi provdut fir-Regoli dwar Swieq
Kapitali.

(2) Applikazzjoni għal reġistrazzjoni bħala
sponsor għandha ssir mal-awtorità kompetenti bil-mod
preskritt u kif jista’ jiġi provdut fir-Regoli dwar Swieq
Kapitali.

(3) Kwalunkwe persuna li, fid-data tal-bidu fis-
seħħ ta’ dan l-artikolu, tkun diġà qiegħda tipprovdi jew
tippreżenta ruħha bħala li tipprovdi s-servizzi ta’
sponsor, tista’ tkompli toffri dawk is-servizzi għal
għaxar (10) xhur biss minn tali data tal-bidu fis-seħħ ta’
dan l-artikolu, jekk tkun tissodisfa ż-żewġ (2)
kundizzjonijiet li ġejjin:

(a) jekk tkun issottomettiet mal-awtorità
kompetenti applikazzjoni għal reġistrazzjoni
debitament kompluta skont id-dispożizzjonijiet ta’
dan l-artikolu u kwalunkwe regolamenti u regoli
maħruġa taħt l-Att, sa mhux aktar tard minn xahrejn
(2) mill-imsemmija data ta’ bidu fis-seħħ ta’ dan l-
artikolu; u

Żieda ta’ 
artikolu ġdid fl-
Att prinċipali.

12. Minnufih wara l-artikolu 14 tal-Att prinċipali għandu jiġi

(b) jekk tkun ġiet reġistrata mill-awtorità
kompetenti qabel ma jiskadu l-imsemmija għaxar
(10) xhur mid-data ta’ tali bidu fis-seħħ:

Iżda l-awtorità kompetenti  għandha
jew tirreġistra tali persuna li tkun applikat għar-
reġistrazzjoni jew inkella tiċħad l-applikazzjoni
għar-reġistrazzjoni magħmula skont dan is-
subartikolu, qabel l-iskadenza ta’ tali għaxar (10)
xhur ġaladarba l-applikazzjoni debitament
kompluta tkun giet sottomessa lill-awtorità
kompetenti skont id-dispożizzjonijiet ta’ dan l-Att
u kwalunkwe regolamenti magħmula u regoli
maħruġa taħt l-Att. "Applikazzjoni debitament
kompluta" għandha tinkludi kwalunkwe
informazzjoni jew dokumentazzjoni nieqsa jew
addizzjonali li tista’ tiġi mitluba sussegwentement
mill-awtorità kompetenti. Ir-reġistrazzjoni jew iċ-
ċaħda, skont il-każ, għandha ssir mill-awtorità
kompetenti skont id-dispożizzjonijiet ta’ dan l-Att
u kwalunkwe regolamenti magħmula jew regoli
maħruġa taħtu. 

Setgħa tal-
awtorità 
kompetenti li 
tirreġistra jew 
tiċħad 
applikazzjoni 
għal 
reġistrazzjoni 
ta’ sponsor.

12Ċ.  (1) L-awtorità kompetenti tista’ tirreġistra
jew tiċħad applikazzjoni għal reġistrazzjoni magħmula
skont l-artikolu 12B, bil-mod u fiċ-ċirkostanzi preskritti.

(2) Fl-għoti ta’ reġistrazzjoni l-awtorità
kompetenti tista’ tissoġetta l-applikant għal dawk il-
kundizzjonijiet li jkun jidhrilha xierqa. Wara li tkun
ħarġet ir-reġistrazzjoni, l-awtorità kompetenti tista’,
minn żmien għal żmien, tibdel jew tirrevoka kwalunkwe
kundizzjoni hekk imposta jew mod ieħor timponi
kundizzjonijiet ġodda.

(3) L-awtorità kompetenti għandha toħloq
reġistru tal-isponsors kollha li jkunu ġew mogħtija
reġistrazzjoni skont id-dispożizzjonijiet ta’ dan l-Att. Ir-
reġistru għandu jkun miftuħ għall-pubbliku fuq is-sit
elettroniku tal-awtorità kompetenti,  għandu jindika l-
ismijiet tal-persuni li lilhom tkun ingħatat tali
reġistrazzjoni u għandu jiġi aġġornat fuq bażi regolari.

Setgħa tal-
awtorità 
kompetenti li 
tħassar jew 
tissospendi 
reġistrazzjoni 
ta’ sponsor.

12D.  L-awtorità kompetenti tista’, fi kwalunkwe
waqt, fiċ-ċirkostanzi preskritti, tħassar jew tissospendi r-
reġistrazzjoni ta’ sponsor mogħtija skont id-
dispożizzjonijiet ta’ dan l-Att.".

miżjud l-artikolu ġdid li ġej:

Emenda tal-
artikolu 32 tal-
Att prinċipali.

13. Il-paragrafu (vA) tas-subartikolu (1) tal-artikolu 32 tal-Att
prinċipali għandu jiġi enumerat mill-ġdid bħala l-paragrafu (va) u
minnufih wara għandu jiġi miżjud il-paragrafu ġdid li ġej:

 "(vb)  kwalunkwe sponsor jew kwalunkwe persuna li tkun
jew kienet uffiċjal, impjegat jew aġent ta’ dak l-isponsor;".

Emenda tal-
artikolu 33 tal-
Att prinċipali.

14. Is-subartikolu (5) tal-artikolu 33 tal-Att prinċipali għandu
jiġi sostitwit bis-subartikolu ġdid li ġej:

"(5) L-awtorità kompetenti għandu jkollha s-setgħa li
tordna li l-ispejjeż kollha dwar, jew inċidentali għal,
investigazzjoni konformement ma’ dan l-artikolu titħallas mill-
persuni kkonċernati.".

Emenda tal-
artikolu 39A tal-
Att prinċipali.

15. Fis-subartikolu (2) tal-artikolu 39A tal-Att prinċipali l-
kliem "jew it-tnejn flimkien." għandhom jiġu sostitwiti bil-kliem "jew
it-tnejn flimkien:" u minnufih wara għandu jiġi miżjud il-proviso ġdid
li ġej:

"Iżda l-penalitajiet amministrattivi imposti mill-awtorità

"Setgħa tal-
Ministru li 
jagħmel 
regolamenti.

14A.  Il-Ministru, li jaġixxi fuq il-parir tal-awtorità
kompetenti, jista’ jagħmel regolamenti sabiex jagħti
effett lid-dispożizzjonijiet ta’ din it-Taqsima u, bla ħsara
għall-ġeneralità ta’ dak li ntqal qabel, jista’, permezz ta’
tali regolamenti, b’mod partikolari jagħmel kwalunkwe
ħaġa minn dawn li ġejjin:

(a) jipprovdi li kwalunkwe titolu li jaqa’
taħt id-deskrizzjoni jew kategorija kif jista’ jiġi
speċifikat f’tali regolamenti, ma għandux ikun
ammissibbli li jiġi elenkat fuq xi suq regolat lokali;

(b) jirregola kwalunkwe drittijiet  u, jew
ħlasijiet oħra li għandhom jitħallsu lill-awtorità
kompetenti fir-rigward ta’ kwalunkwe
applikazzjoni għall-approvazzjoni ta’ prospectus u
għall-ammissibilità ta’ titoli fl-elenku ta’ suq
regolat lokali, kif ukoll kwalunkwe dritt u ħlas fir-
rigward tal-funzjonijiet regolatoriji, superviżorji
jew investigattivi tal-awtorità kompetenti taħt din
it-Taqsima, taħt kwalunkwe regolamenti magħmula
jew Regoli dwar Swieq Kapitali maħruġa taħtu, kif
jista’ jiġi preskritt; u

(ċ) jipprovdi għal kwalunkwe ħaġa
inċidentali għal, jew konnessa ma’ kwalunkwe
ħaġa hawn fuq imsemmija.".

kompetenti skont id-dispożizzjonijiet ta’ dan l-artikolu
għandhom ikunu effettivi, proporzjonati u dissważivi.".

Emenda tal-
artikolu 39B tal-
Att prinċipali.

16. Il-paragrafu (a) tas-subartikolu (1) tal-artikolu 39B tal-Att
prinċipali għandu jiġi sostitwit bil-paragrafu ġdid  li ġej:

"(a) emittent ikun naqas milli jagħmel pubbliku, b’mod
korrett u komplet u fit-terminu meħtieġ, kwalunkwe
informazzjoni regolata kif meħtieġa f’dan l-Att u fir-Regoli tas-
Swieq Kapitali; jew".

Emenda tal-
artikolu 39G tal-
Att prinċipali.

17. Fis-subartikolu (5) tal-artikolu 39G tal-Att prinċipali l-
kliem "Għandha tiġi ppubblikata wkoll kull deċiżjoni li tannulla
deċiżjoni soġġetta għal appell." għandhom jiġu sostitwiti bil-kliem
"Għandha tiġi ppubblikata wkoll kwalunkwe deċiżjoni li tannulla
deċiżjoni tal-awtorità kompetenti li timponi penali amministrattiva
jew kwalunkwe miżura amministrattiva oħra.".

Emenda tal-
artikolu 42 tal-
Att prinċipali.

18. Is-subartikolu (1) tal-artikolu 42 tal-Att prinċipali għandu
jiġi emendat kif ġej:

(a) fil-paragrafu (i) tiegħu l-kliem "miżuri
amministrattivi oħra; jew" għandhom jiġu sostitwiti bil-kliem
"miżuri amministrattivi oħra;";

(b) fil-paragrafu (j) tiegħu l-kliem "programm ta’ bonds
koperti," għandhom jiġu sostitwiti bil-kliem "programm ta’
bonds koperti;"; 

(ċ) minnufih wara l-paragrafu (j) tiegħu, kif emendat,
għandhom jiġu miżjuda l-paragrafi ġodda li ġejjin:

"(k) li tirrifjuta applikazzjoni għar-reġistrazzjoni
ta’ sponsor; jew

(l) li tħassar jew tissospendi r-reġistrazzjoni ta’
sponsor,".

Emenda tal-
artikolu 49 tal-
Att prinċipali.

19. Minnufih wara l-paragrafu (ċ) tas-subartikolu (1) tal-
artikolu 49 tal-Att prinċipali għandu jiġi miżjud il-paragrafu ġdid li
ġej:

"(ċa)  sabiex jirregolaw l-attivitajiet ta’ sponsors maħtura
fir-rigward ta’ applikazzjonijiet għall-ammissibbiltà fl-elenku
ta’ titoli f’suq regolat lokali, inkluż il-ħatra u r-reġistrazzjoni ta’
tali sponsors, it-tħassir jew is-sospensjoni ta’ tali reġistrazzjoni
u kwalunkwe rekwiżiti, restrizzjonijiet u kondizzjonijiet fir-
rigward tal-istess, u sabiex tiġi regolata kwalunkwe ħaġa li hija

inċidentali għal, jew konnessa ma’ tali ħwejjeġ;".

TAQSIMA III
EMENDI GĦALL-ATT DWAR SERVIZZI TA’ INVESTIMENT

Emendi għall-
Att dwar 
Servizzi ta’ 
Investiment.
Kap. 370.

20. Din it-Taqsima temenda l-Att dwar Servizzi ta’
Investiment u għandha tinqara u tinftiehem ħaġa waħda mal-Att dwar
Servizzi ta’ Investiment, hawn iżjed ’il quddiem f’din it-Taqsima
msejjaħ l-"Att prinċipali".

Emenda tal-
artikolu 7 tal-
Att prinċipali.

21. L-artikolu 7 tal-Att prinċipali għandu jiġi emendat kif ġej:

(a) is-subartikolu (2) tiegħu għandu jiġi emendat kif
ġej:

(i) fil-paragrafu (g) tiegħu l-kliem "tirrofta l-
għoti ta’ dik il-liċenza:" għandhom jiġu sostitwiti bil-kliem
"tiċħad l-għoti ta’ tali liċenzja; jew"; 

(ii) il-proviso għall-paragrafu (g) tiegħu għandu
jiġi mħassar;

(iii) minnufih wara l-paragrafu (g) tiegħu, kif
emendat, għandu jiġi miżjud il-paragrafu ġdid li ġej:

"(h) jekk id-detentur tal-liċenzja jiġi dikjarat
fallut, jew jidħol fi proċeduri ta’ likwidazzjoni, jew
jagħmel kompożizzjoni mal-kredituri tiegħu, jew jiġi
mod ieħor xolt.";

(b) is-subartikolu (3) tiegħu għandu jiġi emendat kif
ġej:

(i) fil-paragrafu (f) tiegħu l-kliem "jew tal-
ekwivalenti tagħhom:" għandhom jiġu sostitwiti bil-kliem
"jew tal-ekwivalenti tagħhom; jew"; 

(ii) il-proviso għall-paragrafu (f) tiegħu għandu
jiġi mħassar;

(iii) minnufih wara l-paragrafu (f) tiegħu, kif
emendat, għandu jiġi miżjud il-paragrafu ġdid li ġej:

"(g) jekk l-iskema tiġi dikjarata falluta, jew tmur
għal proċeduri ta’ likwidazzjoni, jew tagħmel
kompożizzjoni mal-kredituri tagħha, jew tiġi mod
ieħor xolta.". 

Emenda tal-
artikolu 12 tal-
Att prinċipali.

22. Fil-paragrafu (h) tas-subartikolu (1) tal-artikolu 12 tal-Att
prinċipali l-kliem "jew b’xi regolamenti magħmula taħt dan l-
artikolu, kif jista’ jiġi preskritt." għandhom  jiġu sostitwiti bil-kliem
"jew b’regolamenti magħmula taħt dan l-artikolu, inkluż id-drittijiet u
l-ħlasijiet fir-rigward ta’ kwalunkwe permess, liċenzja,
awtorizzazzjoni, reġistrazzjoni, eżenzjoni jew benefiċċju ieħor, kif
ukoll kwalunkwe drittijiet jew ħlasijiet fir-rigward tal-funzjonijiet
regolatorji, superviżorji jew investigattivi tal-awtorità kompetenti
taħt dan l-Att u regolamenti magħmula jew Regoli maħruġa taħtu, kif
jista’ jiġi preskritt.".

TAQSIMA IV
EMENDI GĦALL-ATT DWAR IL-KUMMERĊ BANKARJU

Emendi għall-
Att dwar il-
Kummerċ 
Bankarju.
Kap. 371.

23. Din it-Taqsima temenda l-Att dwar il-Kummerċ Bankarju
u għandha tinqara u tinftiehem ħaġa waħda mal-Att dwar il-Kummerċ
Bankarju, hawn iżjed ’il quddiem f’din it-Taqsima msejjaħ l-"Att
prinċipali".

Emenda tal-
artikolu 2 tal-
Att prinċipali.

24. Is-subartikolu (1) tal-artikolu 2 tal-Att prinċipali għandu
jiġi emendat kif ġej:

(a) it-tifsira "direttur" tiegħu għandha tiddaħħal
minnufih qabel it-tifsira "ditta ta’ investiment"; u

(b) minnufih wara t-tifsira "Regola Bankarja" għandha
tiġi miżjuda t-tifsira ġdida li ġejja:

" "Regolament DORA" tfisser ir-Regolament (UE)
2022/2554 tal-Parlament Ewropew u tal-Kunsill tal-14 ta’
Diċembru 2022 dwar ir-reżiljenza operazzjonali diġitali
għas-settur finanzjarju u li jemenda r-Regolamenti (KE)
Nru 1060/2009, (UE) Nru 648/2012, (UE) Nru 600/2014,
(UE) Nru 909/2014 u (UE) 2016/1011, kif jista’ jiġi
emendat minn żmien għal żmien, u jinkludi kwalunkwe
strument legali vinkolanti, linji gwida u miżuri oħra li
jkunu nħarġu jew li jistgħu jinħarġu taħtu;".

Emenda tal-
artikolu 3 tal-
Att prinċipali.

25. Fil-paragrafu (i) tas-subartikolu (1) tal-artikolu 3 tal-Att
prinċipali l-kliem "mill-BĊE." għandhom jiġu sostitwiti bil-kliem
"mill-BĊE;" u minnufih wara għandu jiġi miżjud il-paragrafu ġdid li
ġej:

 "(j) jimponi tali drittijiet u ħlasijiet fir-rigward ta’
kwalunkwe talba, applikazzjoni jew ħaġa oħra li tista’ tiġi
sottomessa lill-awtorità kompetenti taħt dan l-Att, inkluż  id-
drittijiet u l-imposti fir-rigward ta’ kwalunkwe permess,
liċenzja, awtorizzazzjoni, eżenzjoni jew benefiċċju ieħor, kif

ukoll kwalunkwe drittijiet jew ħlasijiet fir-rigward tal-
funzjonijiet regolatorji, superviżorji jew investigattivi tal-
awtorità kompetenti taħt dan l-Att u regolamenti magħmula jew
Regoli maħruġa taħtu.".

Emenda tal-
artikolu 4B tal-
Att prinċipali.

26. Fil-verżjoni bl-Ingliż tas-subartikolu (1) tal-artikolu 4B
tal-Att prinċipali l-kliem "and any made and Banking Rules and
Conduct of regulations Business Rules issued thereunder," għandhom
jiġu sostitwiti bil-kliem "and by any regulations made and Banking
Rules and Conduct of Business Rules issued thereunder,".

Emenda tal-
artikolu 5 tal-
Att prinċipali.

27. Fis-subartikolu (4) tal-artikolu 5 tal-Att prinċipali l-kliem
"għal dritt annwali li l-awtorità kompetenti tista’ tistabbilixxi minn
żmien għal żmien." għandhom jiġu sostitwiti bil-kliem "għal drittijiet
kif jistgħu jiġu preskritti skont id-dispożizzjonijiet tal-artikolu 3.".

Emenda tal-
artikolu 8 tal-
Att prinċipali.

28. Fis-subartikolu (8) tal-artikolu 8 tal-Att prinċipali l-kliem
"minnhom u tista’ timponi fuq dawk il-kumpanniji dak id-dritt fis-
sena kif jista’ jiġi stabbilit minn żmien għal żmien." għandhom jiġu
sostitwiti bil-kelma "minnhom.".

Żieda ta’ 
artikolu ġdid fl-
Att prinċipali.

29. Minnufih wara l-artikolu 8 tal-Att prinċipali għandu jiġi
miżjud l-artikolu ġdid li ġej:

Emenda tal-
artikolu 11Ċ tal-
Att prinċipali.

30. Fis-subartikolu (1) tal-artikolu 11Ċ tal-Att prinċipali l-
kliem "provdut dwarha fl-artikolu 38(5)" għandhom jiġu sostitwiti
bil-kliem "provdut fl-artikolu 38(3)".

Emenda tal-
artikolu 17B tal-
Att prinċipali.

31. Fis-subartikolu (1) tal-artikolu 17B tal-Att prinċipali
minnufih wara l-kliem "proċeduri amministrattivi u ta’ kontijiet sodi,"
għandhom jiġu miżjuda l-kliem "sistemi ta’ network u informazzjoni li
jiġu stabbiliti u ġestiti skont ir-Regolament DORA,".

Emenda tal-
artikolu 19C tal-
Att prinċipali.

32. L-artikolu 19C tal-Att prinċipali għandu jiġi emendat kif
ġej:

(a) il-kliem "19C" tiegħu għandhom jiġu sostitwiti bil-
kliem "19Ċ"; u

(b) fis-subartikolu (1) tiegħu l-kliem "L-istituzzjonijiet
ta’ kreditu għandhom jistabbilixxu qafas" għandhom jiġu
sostitwiti bil-kliem "Bla ħsara għall-applikazzjoni tal-Kapitolu
II tar-Regolament DORA, l-istituzzjonijiet ta’ kreditu
għandhom jistabbilixxu qafas".

"Kumpaniji 
jistgħu jiġu 
mitluba jħallsu 
drittijiet.

8A. Kumpaniji li jkunu waqqfu, jew li biħsiebhom
iwaqqfu uffiċċji rappreżentattivi f’Malta jistgħu jiġu
mitluba jħallsu drittijiet kif jista’ jiġi preskritt skont id-
dispożizzjonijiet tal-artikolu 3.".



A 267

VERŻJONI ELETTRONIKA
Emenda tal-
artikolu 19D tal-
Att prinċipali.

33. Is-subartikoli (1), (2), (3), (4), (5) u (8) tal-artikolu 19D
tal-Att prinċipali għandhom jiġu mħassra.

Emenda tal-
artikolu 29 tal-
Att prinċipali.

34. L-artikolu 29 tal-Att prinċipali għandu jiġi emendat kif
ġej:

(a) is-subartikolu (3) tiegħu għandu jiġi emendat kif
ġej:

(i) fil-paragrafu (d) tiegħu l-kliem "ma kienet
saret ebda dikjarazzjoni ta’ falliment;" għandhom jiġu
sostitwiti bil-kliem "ma kienet saret l-ebda dikjarazzjoni
ta’ falliment."; u

(ii) il-paragrafu (e) tiegħu għandu jiġi mħassar;

(b) minnufih wara s-subartikolu (3) tiegħu għandu jiġi
miżjud is-subartikolu ġdid li ġej:

"(3a)  Kwalunkwe persuna maħtura mill-awtorità
kompetenti taħt il-paragrafi (ċ), (d), (f) jew (h) tas-
subartikolu (1) għandha tissottometti rapporti kull sitt xhur
tal-attivitajiet tagħha u kontijiet annwali tat-
tranżazzjonijiet kollha mwettqa minnha fil-qadi tal-
funzjonijiet tagħha, ivverifikati minn awditur indipendenti,
lill-Ministru li għandu jqiegħed tali rapporti u kontijiet fuq
il-Mejda tal-Kamra fi żmien ħmistax (15)-il jum.".

TAQSIMA V
EMENDI GĦALL-ATT

DWAR ISTITUZZJONIJIET FINANZJARJI

Emendi għall-
Att dwar 
Istituzzjonijiet 
Finanzjarji.
Kap. 376.

35. Din it-Taqsima temenda l-Att dwar Istituzzjonijiet
Finanzjarji u għandha tinqara u tinftiehem ħaġa waħda mal-Att dwar
Istituzzjonijiet Finanzjarji, hawn iżjed ’il quddiem f’din it-Taqsima
msejjaħ l-"Att prinċipali".

Emenda tal-
artikolu 2 tal-
Att prinċipali.

36. Is-subartikolu (1) tal-artikolu 2 tal-Att prinċipali għandu
jiġi emendat kif ġej:

(a) minnufih wara t-tifsira "aġent" għandha tiġi miżjuda
t-tifsira ġdida li ġejja:

" "akkwist ta’ self" tfisser l-akkwist ta’ self wieħed
(1) jew aktar jew portafolli ta’ self li joħloq relazzjoni
legali diretta bejn l-akkwirent bħala persuna li ssellef u l-
persuna jew persuni li tissellef jew jissellfu;"; 

(b) minnufih wara t-tifsira "fergħa" għandha tiġi miżjuda
t-tifsira ġdida li ġejja:

" "finanzjar ta’ ammonti riċevibbli" tfisser xiri ta’
fatturi kemm bi, jew mingħajr dritt ta’ rikors u, jew
forfaiting.";

(ċ) minnufih wara t-tifsira "flus elettroniċi" għandu jiġi
miżjud it-tifsir ġdid li ġej: 

(d) minnufih wara t-tifsira "liċenza" għandu jiġi miżjud
it-tifsir ġdid li ġej:

(e) minnufih wara t-tifsira "Regola dwar Istituzzjonijiet
Finanzjarji" għandu jiġi miżjud it-tifsir ġdid li ġej:

" "Regolament DORA" tfisser ir-Regolament (UE)
2022/2554 tal-Parlament Ewropew u tal-Kunsill tal-14 ta’
Diċembru 2022 dwar ir-reżiljenza operazzjonali diġitali
għas-settur finanzjarju u li jemenda r-Regolamenti (KE)
Nru 1060/2009, (UE) Nru 648/2012, (UE) Nru 600/2014,
(UE) Nru 909/2014 u (UE) 2016/1011, kif jista’ jiġi
emendat minn żmien għal żmien, u jinkludi kwalunkwe
strument legali vinkolanti, linji gwida u miżuri oħra li
jkunu nħarġu jew li jistgħu  jinħarġu taħtu;

 "Regolament EuSEF" tfisser ir-Regolament (UE)
Nru 346/2013 tal-Parlament Ewropew u tal-Kunsill tas-17
ta’ April 2013 dwar il-fondi ta’ intraprenditorija soċjali
Ewropej, kif jista’ jiġi emendat minn żmien għal żmien, u
jinkludi kwalunkwe miżuri ta’ implimentazzjoni, standards
tekniċi ta’ implimentazzjoni, standards tekniċi regolatorji,

L.S. 370.34.

" "fond ta’ investiment alternattiv" għandu jkollha
l-istess tifsira kif mogħti lilha fir-Regolamenti dwar
Investment Services Act (Notified CISs);

L.S. 370.34.

 "fond ta’ investitur professjonali" għandu jkollha
l-istess tifsira kif mogħti lilha fir-Regolamenti dwar
Investment Services Act (Notified CISs);";

L.S. 370.34.

" "manager ta’ fond" għandu jkollha l-istess tifsira
kif mogħti lilha fir-Regolamenti dwar Investment
Services Act (Notified CISs);

L.S. 370.34.

"manager ta’ fond ta’ investiment alternattiv"
għandu jkollha l-istess tifsira kif mogħti lilha fir-
Regolamenti dwar Investment Services Act (Notified
CISs);";

linji gwida u miżuri simili li nħarġu jew li jistgħu jinħarġu
taħtu;

 "Regolament EuVECA" tfisser ir-Regolament
(UE) Nru 345/2013 tal-Parlament Ewropew u tal-Kunsill
tas-17 ta’ April 2013 dwar fondi Ewropej ta’ kapital ta’
riskju, kif jista’ jiġi emendat minn żmien għal żmien, u
jinkludi kwalunkwe miżuri ta’ implimentazzjoni, standards
tekniċi ta’ implimentazzjoni, standards tekniċi regolatorji,
linji gwida u miżuri simili li nħarġu jew li jistgħu jinħarġu
taħtu;".

Emenda tal-
artikolu 3 tal-
Att prinċipali.

37. L-artikolu 3 tal-Att prinċipali għandu jiġi emendat kif ġej:

(a) fil-paragrafu (j) tas-subartikolu (2A) tiegħu l-kliem
"teknoloġija tal-informatika (IT)" għandhom jiġu sostitwiti bil-
kliem "teknoloġija tal-informatika u komunikazzjoni (ICT)"; 

(b) fis-subartikolu (4) tiegħu l-kliem "għal tariffa
annwali li l-awtorità kompetenti tista’ tistabbilixxi minn żmien
għal żmien." għandhom jiġu sostitwiti bil-kliem "għal tariffi kif
jista’ jiġi preskritt skont id-dispożizzjonjiet tal-artikolu 12.";

(ċ) minnufih wara s-subartikolu (6) tiegħu għandhom
jiġu miżjuda l-artikoli ġodda li ġejjin:

L.S. 370.34.

"(7) Fond ta’ investiment alternattiv notifikat minn
manager ta’ fond ta’ investiment alternattiv skont id-
dispożizzjonijiet tar-Regolamenti dwar Investment
Services Act (Notified CISs), inkwantu dak il-fond ta’
investiment alternattiv ikun qiegħed iwettaq l-attività ta’:

Kap. 370.

(a) self permezz ta’ akkwist ta’ self kif
speċifikat fl-Investment Services Rules maħruġa
taħt l-Att dwar Servizzi ta’ Investiment; jew

(b) finanzjar ta’ ammonti riċevibbli,
ma għandux jeħtieġ liċenzja għal tali attività taħt dan l-
Att.

Emenda tal-
artikolu 8B tal-
Att prinċipali.

38. Fil-proviso għas-subartikolu (1) tal-artikolu 8B tal-Att
prinċipali l-kliem "inklużi sistemi ta’ teknoloġija tal-informatika"
għandhom jiġu sostitwiti bil-kliem "inklużi sistemi ta’ teknoloġija
tal-informatika u komunikazzjoni".

Emenda tal-
artikolu 11A tal-
Att prinċipali.

39. Fis-subartikolu (1) tal-artikolu 11A tal-Att prinċipali l-
kliem "L-istituzzjonijiet ta’ pagamenti, istituzzjonijiet ta’ flus
elettroniċi" għandhom jiġu sostitwiti bil-kliem "Bla ħsara għall-
applikazzjoni tal-Kapitolu II tar-Regolament DORA, istituzzjonijiet
ta’ pagamenti, istituzzjonijiet ta’ flus elettroniċi".

Emenda tal-
artikolu 11B tal-
Att prinċipali.

40. Is-subartikoli (1), (2), (3), (4) u (5) tal-artikolu 11B
għandhom jiġu mħassra. 

L.S. 370.34.

(8) Meta jkunu qegħdin iwettqu l-attivitajiet ta’
oriġini ta’ self, akkwist ta’ self u, jew finanzjar ta’
ammonti riċevibbli bħala parti mill-espożizzjoni tagħhom
għal dawk l-assi li jaqgħu taħt it-tifsira "investiment
kwalifikanti" fir-Regolament EuSEF jew fir-Regolament
EuVECA, kif jista’ jkun il-każ, fond ta’ investiment
alternattiv jew fond ta’ investitur professjonali notifikati
lill-awtorità kompetenti skont id-dispożizzjonijiet tar-
Regolamenti dwar Investment Services Act (Notified
CISs), ma għandhomx ikunu rikjesti li jkollhom liċenzja
taħt dan l-Att f’dawk iċ-ċirkostanzi fejn il-manager ta’
fond ta’  invest iment  a l ternat t iv  ta’  ta l i  fond ta’
investiment alternattiv jew il-manager ta’ fond tal-
imsemmi fond ta’ investitur professjonali, jagħżel:

(a) li jistabbilixxi l-fond ta’ investiment
alternattiv jew il-fond ta’ investitur professjonali
bħala fond Ewropew ta’ intraprenditorija soċjali
skont ir-Regolament EuSEF, u għaldaqstant juża t-
titolu "EuSEF" fir-rigward tal-
kummerċjalizzazzjoni tal-fond ta’ intraprenditorija
soċjali kwalifikanti fl-Unjoni Ewropea; jew

(b) li jistabbilixxi l-fond ta’ investiment
alternattiv jew il-fond ta’ investitur professjonali
bħala fond ta’ kapital ta’ riskju Ewropew skont id-
dispożizzjonijiet tar-Regolament EuVECA, u
għaldaqstant juża t-titolu "EuVECA" fir-rigward
tal-kummerċjalizzazzjoni tal-fond ta’ kapital ta’
riskju kwalifikanti fl-Unjoni Ewropea:

Iżda għall-finijiet ta’ dan is-subartikolu "oriġini ta’
self" għandha titqies li tirreferi għall-oriġini diretta ta’
self.".

Emenda tal-
artikolu 12 tal-
Att prinċipali.

41. Fil-paragrafu (i) tas-subartikolu (1) tal-artikolu 12 tal-Att
prinċipali l-kliem "istituzzjonijiet finanzjarji." għandhom jiġu
sostitwiti bil-kliem "istituzzjonijiet finanzjarji;" u minnufih wara
għandu jiġi miżjud il-paragrafu ġdid li ġej: 

"(j) jimponi tali tariffi u ħlasijiet fir-rigward ta’
kwalunkwe talba, applikazzjoni jew kwistjoni oħra li tista’ tiġi
sottomessa lill-awtorità kompetenti taħt dan l-Att, inklużi t-
tariffi u l-ħlasijiet fir-rigward ta’ kwalunkwe permess, liċenzja
awtorizzazzjoni, eżenzjoni jew benefiċċju ieħor, kif ukoll
kwalunkwe tariffi u ħlasijiet fir-rigward tal-funzjonijiet
regolatorji, superviżorji jew investigattivi tal-awtorità
kompetenti taħt dan l-Att jew regolamenti magħmula jew
Regoli maħruġa taħtu.". 

TAQSIMA VI
EMENDI GĦALL-ATT DWAR L-ATTIV

FINANZJARJU VIRTWALI

Emendi għall-
Att dwar l-Attiv 
Finanzjarju 
Virtwali.
Kap. 590.

42. Din it-Taqsima temenda l-Att dwar l-Attiv Finanzjarju
Virtwali u għandha tinqara u tinftiehem ħaġa waħda mal-Att dwar l-
Attiv Finanzjarju Virtwali, hawn iżjed ’il quddiem f’din it-Taqsima
msejjaħ l-"Att prinċipali".

Tħassir tal-
artikolu 58 tal-
Att prinċipali.

43. L-artikolu 58 tal-Att prinċipali għandu jiġi mħassar.

TAQSIMA VII
EMENDI GĦALL-ATT DWAR IL-FORNITURI TA’ SERVIZZI

TA’ FINANZJAMENT KOLLETTIV

Emendi għall-
Att dwar il-
Fornituri ta’ 
Servizzi ta’ 
Finanzjament 
Kollettiv.
Kap. 637.

44. Din it-Taqsima temenda l-Att dwar il-Fornituri ta’ Servizzi
ta’ Finanzjament Kollettiv u għandha tinqara u tinftiehem ħaġa waħda
mal-Att dwar il-Fornituri ta’ Servizzi ta’ Finanzjament Kollettiv,
hawn iżjed ’il quddiem f’din it-Taqsima msejjaħ l-"Att prinċipali".

Emenda tal-
artikolu 3 tal-Att 
prinċipali.

45. Fl-artikolu 3 tal-Att prinċipali l-kliem "dan l-Att u
kwalunkwe regolamenti jew Regoli maħruġa taħtu" għandhom jiġu
sostitwiti bil-kliem "dan l-Att u regolamenti magħmula u Regoli
maħruġin taħtu".

Emenda tal-
artikolu 16 tal-
Att prinċipali.

46. Fil-paragrafu (i) tas-subartikolu (1) tal-artikolu 16 tal-Att
prinċipali l-kliem "dan l-Att, u kwalunkwe regolamenti jew Regoli
maħruġa taħtu", kull fejn jokkorru, għandhom jiġu sostitwiti bil-
kliem "dan l-Att jew regolamenti magħmula jew Regoli maħruġa
taħtu".

Emenda tal-
artikolu 18 tal-
Att prinċipali.

47. Is-subartikolu (1) tal-artikolu 18 tal-Att prinċipali għandu
jiġi emendat kif ġej:

(a) fil-paragrafu (ċ) tiegħu l-kliem "dan l-Att u
kwalunkwe regolamenti jew Regoli maħruġa taħtu" għandhom
jiġu sostitwiti bil-kliem "dan l-Att jew regolamenti magħmula
jew Regoli maħruġa taħtu"; u

(b) fil-paragrafu (d) tiegħu l-kliem "dan l-Att u
kwalunkwe regolamenti jew Regoli maħruġa taħtu" għandhom
jiġu sostitwiti bil-kliem "dan l-Att jew regolamenti magħmula
jew Regoli maħruġa taħtu".

Emenda tal-
artikolu 26 tal-
Att prinċipali.

48. Fis-subartikolu (5) tal-artikolu 26 tal-Att prinċipali l-kliem
"Kwalunkwe deċiżjoni li tannulla deċiżjoni soġġetta għal appell
għandha tiġi ppubblikata wkoll." għandhom jiġu sostitwiti bil-kliem
"Kwalunkwe deċiżjoni li tannulla deċiżjoni tal-awtorità kompetenti li
timponi penali amministrattiva jew kwalunkwe miżura
amministrattiva oħra għandha wkoll tiġi ppubblikata.".

Emenda tal-
artikolu 32 tal-
Att prinċipali.

49. Minnufih wara s-subartikolu (6) tal-artikolu 32 tal-Att
prinċipali għandu jiġi miżjud is-subartikolu ġdid li ġej:

"(7) L-awtorità kompetenti għandu jkollha s-setgħa
li:

(a) tikkoordina mal-Kummissarju tal-Pulizija
sabiex tirċievi informazzjoni speċifika fir-rigward ta’
investigazzjonijiet jew proċeduri kriminali mibdijin
għal ksur tar-Regolament dwar l-ECSP, dan l-Att jew
kwalunwke regolamenti magħmula jew Regoli
maħruġa taħtu. Il-Kummissarju tal-Pulizija għandu
jikkoopera mal-awtorità kompetenti, billi jipprovdi
tali informazzjoni speċifika fir-rigward ta’
investigazzjonijiet jew proċeduri kriminali li jkunu
nbdew fir-rigward ta’ tali ksur; u

Kap. 9.

(b) tipprovdi tali informazzjoni li tirċievi
skont il-paragrafu (a), u tibgħat kopji tal-atti u
dokumenti lill-qrati ta’ ġustizzja kriminali skont it-
tieni proviso għall-artikolu 518 tal-Kodiċi Kriminali,
lil awtoritajiet oħra li jitqiesu li huma awtoritajiet
kompetenti għall-finijiet tal-Artikolu 29 tar-
Regolament dwar l-ECSP, kif ukoll lill-ESMA, għall-
fini tat-twettiq tal-obbligi tagħha sabiex tikkoopera
għall-finijiet tar-Regolament dwar ECSP, dan l-Att u
kwalunkwe regolamenti magħmula jew Regoli
maħruġa taħtu.".

TAQSIMA VIII
EMENDI GĦALL-ATT DWAR PERSUNI LI JIPPROVDU 

SERVIZZI TA’ KREDITU U DWAR XERREJJA TA’ KREDITU

Emendi għall-
Att dwar 
Persuni li 
Jipprovdu 
Servizzi ta’ 
Kreditu u dwar 
Xerrejja ta’ 
Kreditu.
Kap. 645.

50. Din it-Taqsima temenda l-Att dwar Persuni li Jipprovdu
Servizzi ta’ Kreditu u dwar Xerrejja ta’ Kreditu u għandha tinqara u
tinftiehem ħaġa waħda mal-Att dwar Persuni li Jipprovdu Servizzi ta’
Kreditu u dwar Xerrejja ta’ Kreditu, hawn iżjed ’il quddiem f’din it-
Taqsima msejjaħ l-"Att prinċipali".

Emenda tal-
artikolu 14 tal-
Att prinċipali.

51. Minnufih wara s-subartikolu (5) tal-artikolu 14 tal-Att
prinċipali għandhom jiġu miżjuda s-subartikoli ġodda li ġejjin:

"(6) Istituzzjonijiet ta’ kreditu għandhom jużaw il-
mudelli tad-data msemmijin fl-Artikolu 16(1) tad-Direttiva NPL
sabiex jipprovdu informazzjoni lil xerrejja ta’ kreditu skont is-
subartikolu (1) fir-rigward ta’ tranżazzjonijiet relatati ma’
krediti maħruġa fl-1 ta’ Lulju 2018 jew wara, li jsiru mhux
produttivi wara t-28 ta’ Diċembru 2021: 

Iżda għal krediti li joriġinaw bejn 1 ta’ Lulju u d-
data tal-bidu fis-seħħ tal-istandards tekniċi ta’ implimentazzjoni
msemmijin fl-Artikolu 16(1) tad-Direttiva NPL, l-
istituzzjonijiet ta’ kreditu għandhom ilestu l-mudell tad-data bl-
informazzjoni li tkun diġà disponibbli għalihom.

(7) Bla ħsara għad-dispożizzjonijiet tal-Artikolu 16(1)
tad-Direttiva NPL u tas-subartikolu (6), l-istituzzjonijiet ta’
kreditu għandhom japplikaw ukoll l-istandards tekniċi ta’
implimentazzjoni msemmijin fl-Artikolu 16(6) tal-imsemmija
Direttiva għat-trasferiment ta’ drittijiet ta’ kredituri taħt ftehim
ta’ kreditu li mhux produttiv jew tal-ftehim ta’ kreditu nnifsu
mhux produttiv, għal istituzzjonijiet ta’ kreditu oħra, jew lil
istituzzjonijiet ta’ kreditu oħra, u għandhom jużaw il-mudelli
tad-data msemmija fl-Artikolu 16(1) tad-Direttiva NPL għall-
għoti ta’ informazzjoni bejn istituzzjonijiet ta’ kreditu fil-
każijiet fejn ikun hemm biss it-trasferiment ta’ drittijiet ta’
kreditur taħt kuntratt ta’ kreditu mhux produttiv, jew tal-kuntratt
ta’ kreditu nnifsu li mhux produttiv.".

Emenda tal-
artikolu 26 tal-
Att prinċipali.

52. L-artikolu 26 tal-Att prinċipali għandu jiġi emendat kif ġej:

(a) fis-subartikolu (4) tiegħu l-kliem "id-
dispożizzjonijiet ta’ dan l-artikolu għandhom jiġu implimentati
b’mod effettiv" għandhom jiġu sostitwiti bil-kliem "id-
dispożizzjonijiet ta’ dan l-artikolu għandhom ikunu effettivi,
proporzjonati u dissważivi, u għandhom jiġu implimentati b’mod

effettiv"; 

(b) fis-subartikolu (6) tiegħu l-kliem "l-awtorità
kompetenti għandha" għandhom jiġu sostitwiti bil-kliem "l-
awtorità kompetenti, meta qed tiddetermina t-tip ta’ penali
amministrattiva jew miżura amministrattiva oħra u, fejn
applikabbli, l-ammont tal-penali amministrattiva, għandha".

Emenda tal-
artikolu 31 tal-
Att prinċipali.

53. Fil-verżjoni bl-Ingliż biss, fis-subartikolu (1) tal-artikolu
31 tal-Att prinċipali l-kliem "or for any third party" għandhom jiġu
sostitwiti bil-kliem "or by any third party".

TAQSIMA IX
ATT DWAR IS-SWIEQ FIL-KRIPTOASSI

Emendi għall-
Att dwar is-
Swieq fil-
Kriptoassi.
Kap. 647.

54. Din it-Taqsima temenda l-Att dwar is-Swieq fil-Kriptoassi
u għandha tinqara u tinftiehem ħaġa waħda mal-Att dwar is-Swieq fil-
Kriptoassi, hawn iżjed ’il quddiem f’din it-Taqsima msejjaħ l-"Att
prinċipali".

Emenda għall-
artikolu 51 tal-
Att prinċipali.

55. Minnufih wara s-subartikolu (3) tal-artikolu 51 tal-Att
prinċipali għandhom jiġu miżjuda s-subartikoli ġodda li ġejjin:

"(4) Id-dispożizzjonijiet ta’ dan l-Att jew ta’
kwalunkwe regolamenti magħmula taħtu ma għandhomx
jaffettwaw kwalunkwe proċeduri kriminali li jistgħu jiġu
istitwiti taħt xi liġi oħra.

(5) L-awtorità kompetenti għandu jkollha s-
setgħa li:

(a) tikkoordina mal-Kummissarju tal-
Pulizija sabiex tirċievi informazzjoni speċifika fir-
rigward ta’ investigazzjonijiet jew proċeduri
kriminali mibdijin għal ksur tar-Regolament
MiCA, dan l-Att jew kwalunkwe regolamenti
magħmula jew Regoli maħruġa taħtu. Il-
Kummissarju tal-Pulizija għandu jikkoopera mal-
awtorità kompetenti, billi jipprovdi tali
informazzjoni speċifika fir-rigward ta’
investigazzjonijiet jew proċeduri kriminali li jkunu
nbdew fir-rigward ta’ tali ksur; u

Mgħoddi mill-Kamra tad-Deputati fis-Seduta Nru 340 tat-12 ta’
Mejju, 2025.

Kap. 9.

(b) tipprovdi tali informazzjoni li tirċievi
skont il-paragrafu (a), u tibgħat kopji tal-atti u
dokumenti lill-qrati ta’ ġustizzja kriminali skont it-
tieni proviso għall-artikolu 518 tal-Kodiċi
Kriminali, lil awtoritajiet oħra li jitqiesu li huma
awtoritajiet kompetenti għall-finijiet tal-artikolu 93
tar-Regolament MiCA, kif ukoll lill-EBA u lill-
ESMA, għall-fini tat-twettiq tal-obbligi tagħha
sabiex tikkoopera għall-finijiet tar-Regolament
MiCA, dan l-Att u kwalunkwe regolamenti
magħmula jew Regoli maħruġa taħtu.".

ANĠLU FARRUGIA
Speaker

ELEANOR SCERRI
Skrivan tal-Kamra tad-Deputati

